
LISOLO YA
BOYEKOLI 1

“Bókende mpe bókómisa
bato bayekoli”
MOKAPO YA MOBU 2020:
“Bókende mpe bókómisa bato bayekoli . . . , bóbatisa
bango.”—MAT. 28:19.

LOYEMBO 79
Tóteya bango bát�l�ma ngwi

NA MOKUSE
Mokapo ya mobu 2020 ezali kolendisa biso ‘tókómisa
bato bayekoli.’ Etinda yango etali basaleli nyonso ya Ye-
hova. Ndenge nini tokoki kosalisa bato oyo toyekolaka na
bango Biblia bálingaYehova mpo bákóma bayekoli ya Kri-
sto? Lisolo oyo ekomonisa ndenge oyo tokoki kosalisa ba-
yekoli ya Biblia mpo bákóma baninga ya Yehova. Tokomo-
na mpe ndenge oyo tokoki koyeba ntango oyo tosengeli
kokata boyekoli na moto.



NA MOKOLO ya 16 Nisana ya mobu 33 T.B. na nt�ng�-
nt�ng�, mwa etuluku ya basi oyo bazalaki kobanga Nza-
mbe bakendaki na lilita, epai bakundaki NkoloYesu Kri-
sto ngonga koleka 36 liboso, mpe bazalaki na mpasi na
motema. Ntango bakómaki kuna, bazalaki na mposa ya
kotya matiti ya nsolo mpe mafuta ya nsolo kitoko na
nzoto ya Yesu, kasi bakamwaki komona ete lilita etika-
laki mpamba! Anzelu moko ayebisaki basi yango ete
Yesu asekwi, mpe abakisaki: “Akei liboso na bino na Ga-
lile; kuna nde bokomona ye.”—Mat. 28:1-7; Luka 23:56;
24:10.

2 Ntango basi yango balongwaki na lilita, Yesu ye
moko akutanaki na bango mpe apesaki bango malako
oyo: “Bókende, bópesa bandeko na ngai nsango, ete bá-
kende na Galile; mpe kuna bakomona ngai.” (Mat. 28:
10) Na ntembe te, Yesu azalaki na mwa malako ya ntina
mingi mpo na bayekoli na ye, mpamba te likita wana nde
likambo ya liboso oyo abongisaki nsima ya lisekwa na ye!

YESU ATINDAKI BANANI
B
´
AK

´
OMISA BATO BAYEKOLI?

3 Tángá Matai 28:16-20. Na likita yango, Yesu alobe-
laki mosala ya ntina mingi oyo bayekoli na ye basenge-
laki kosala na si�kl� ya liboso, oyo biso mpe tozali

1-2. Likambo nini anzelu ayebisaki basi oyo bakendaki na lilita ya
Yesu, mpe malako nini Yesu ye moko apesaki bango?
3-4. Mpo na nini tokoki koloba ete etinda oyo ezali na Matai 28:
19, 20 epesamaki kaka te epai ya bantoma? (Talá elilingi ya ezipeli.)

kosala lelo oyo. Yesu alobaki: “Bókende mpe bókómisa
bato bayekoli na bikólo nyonso, . . . bóteya bango báto-
sa makambo nyonso oyo napesi bino mitindo.”

4 Yesu alingi ete bayekoli na ye nyonso básakolaka.
Apesaki etinda yango kaka te epai ya bantoma na ye 11
ya sembo. Ndenge nini toyebi yango? Tókanisa naino:
kaka bantoma nde bazalaki wana ntango etinda ya ko-
kómisa bato bayekoli epesamaki na ngomba wana na
Galile? Tóbosana te ete anzelu ayebisaki basi ete: “Kuna
[na Galile] nde bokomona ye.” Na ntembe te basi wana
ya sembo mpe bazalaki na likita yango. Kasi esuki
wana te. Ntoma Paulo alobaki ete Yesu “abimelaki ba-
ndeko koleka nkama mitano (500) na mbala moko.”
(1 Ko. 15:6) Abimelaki bango wapi?

5 Makambo mingi ekoki kotinda biso tókanisa ete
Paulo azalaki kolobela nde likita wana ya Galile, oyo Ma-
tai mokapo 28 elobeli. Makambo nini? Ya liboso, baye-
koli mingi ya Yesu bazalaki bato ya Galile. Na yango,
ngomba moko na Galile nde ebongaki mpo na koyanga-
nisa ebele ya bato, kasi te ndako ya moto moko na Ye-
rusaleme. Ya mibale, nsima ya lisekwa na ye, Yesu asila-
ki kobimela bantoma 11 kaka bango moko na ndako
moko na Yerusaleme. Soki Yesu alingaki kopesa malako
ya kosakola mpe ya kokómisa bato bayekoli kaka epai ya
bantoma na ye, akokaki kosala yango naYerusaleme, na

5. Mpo na nini tokoki koloba ete 1 Bakorinti 15:6 elobeli likita ya Ma-
tai 28, oyo esalemaki na Galile?

4 LIN
´
�NGI YA MOS�NZ�LI

esika as�nga bango ná basi wana, mpe bato mosusu bá-
kutana na ye na Galile.—Luka 24:33, 36.

6 Tólobela likambo ya misato. Etinda yaYesu ya kokó-
misa bato bayekoli esukaki kaka te epai ya bakristo ya
si�kl� ya liboso. Ndenge nini toyebi yango? Na nsuka ya
maloba na ye, Yesu ayebisaki bayekoli na ye boye: “Na-
zali elongo na bino mikolo nyonso tii na bosukisi ya ma-
kambo ya ntango oyo.” (Mat. 28:20) Ndenge kaka Yesu
alobaki, ebele ya bato lelo oyo bazali kosala mosala ya
kokómisa bato bayekoli. Kanisá naino! Mbula na mbu-
la, bato pene na 300000 bazwaka batisimo mpo na ko-
kóma Batatoli ya Yehova mpe bayekoli ya Yesu Kristo!

7 Bato mingi oyo bayekolaka Biblia bakolaka tii na ko-
zwa batisimo. Kasi, emonani ete bato mosusu oyo toye-
kolaka na bango Biblia mbala na mbala bakakatanaka
mpo na kokóma bayekoli ya Yesu. Basepelaka koyekola,
kasi bakolaka na elimo te. Soki oyekolaka Biblia na
moto, tondimi ete olingaka kosalisa moyekoli na yo asa-
lela makambo oyo boyekolaka mpe akóma moyekoli ya
Kristo. Lisolo oyo emonisi ndenge tokoki kosimba mo-
tema ya moyekoli mpe ndenge tokoki kosalisa ye akola
na elimo. Mpo na nini ebongi tólobela likambo yango?
Mpo na bantango mosusu, ekoki kos�nga tótala soki

6. Ndenge nini Matai 28:20 emonisi ete etinda ya kokómisa bato ba-
yekoli etali mpe biso lelo, mpe nini emonisi ete etinda yango ezali ko-
tosama?
7. Tokolobela nini sikoyo, mpe mpo na nini?



6 LIN
´

tosengeli kokoba koyekola na moto Biblia to kokata
boyekoli.

SAL
´
A MAKASI OSIMBA MOTEMA YA MOYEKOLI

8 Yehova alingi bato básalela ye mpo balingaka ye.Ya-
ngo wana, mokano na biso ezali ya kosalisa bayekoli na
biso ya Biblia bákanga ntina ete Yehova atyelaka moko-
moko na bango likebi mingi mpe alingaka bango mingi.
Tolingi kosalisa bango bámona eteYehova azali “tata ya
bana mibali oyo batata bakufá mpe mosambisi ya basi
oyo mibali bakufá.” (Nz. 68:5) Ntango bayekoli na yo
bakómi komona ndenge Nzambe alingi bango, yango
ekoki kosimba mitema na bango mpe bolingo na bango
mpo na Nzambe ekokola. Bayekoli mosusu bakoki koza-
la na mokakatano ya komona Yehova lokola Tata ya bo-
lingo, mpo batata na bango bazalaki komonisela bango
bolingo te. (2 Tim. 3:1, 3) Na yango, ntango bozali ko-
yekola, bendáká likebi na bango na bizaleli ya kokamwa
oyo Yehova azali na yango. Salisá bayekoli na yo báka-
nga ntina ete Nzambe na biso ya bolingo alingi bázwa
bomoi ya seko, mpe ete azali pene ya kosalisa bango
mpo bákokisa mokano yango. Makambo nini mosusu
tokoki kosala?

9 Salelá buku “Makambo oyo Biblia eteyaka” mpe “Nde-

8. Mpo na nini bayekoli mosusu ya Biblia bakoki kozala na mokaka-
tano mpo na kolinga Yehova?
9-10. Babuku nini tosengeli kosalela mpo na koyekola na bato Bi-
blia, mpe mpo na nini?

nge ya kotikala na kati ya bolingo ya Nzambe.” Mikanda
yango ebongisami mpenzampenza mpo na kosalisa biso
tósimba mitema ya bayekoli na biso ya Biblia. Na nda-
kisa, mokapo 1 ya buku Makambo oyo Biblia eteyaka epe-
si biyano na mituna oyo: Nzambe akipaka biso to aza-
li nde moto mabe?, Nzambe ayokaka ndenge nini ntango
bato bazali konyokwama?, mpe okoki kozala moninga ya
Yehova? Bongo buku Ndenge ya kotikala na kati ya boli-
ngo ya Nzambe?Mokanda yango ekosalisa moyekoli amo-
na ndenge kosalela mitinda ya Biblia ekoki kobongisa
bomoi na ye mpe kosalisa ye akóma moninga ya Yeho-
va. Ata soki osilá koyekola mikanda yango na bato mo-
susu, osengeli komibongisa liboso okende koyekola na
moto mpe talelá bamposa na ye.

10 Kasi, okosala nini soki lisolo oyo moyekoli asepeli
na yango ezali na mokanda oyo ezali te na kati ya Bisa-
leli mpo na koteya? Okoki kolendisa ye atánga mokanda
yango ye moko mpo okoba koyekola na ye na moko ya
babuku oyo touti kolobela, oyo ebongisami mpo na ko-
yekola na bato.

11 Bóbondelaka liboso ya kobanda boyekoli. Mbala mi-
ngi, ezalaka malamu koumela mingi te mpo na kobanda
mpe kosukisa boyekoli na libondeli, ntango mosusu nsi-
ma ya koyekola ata mwa bap�s�. Tosengeli kosalisa mo-
yekoli amona ete tokoki kokanga ntina ya Liloba ya

11. Ntango nini tosengeli kobanda mpe kosukisa boyekoli na libo-
ndeli, mpe ndenge nini tokoki kolobela likambo ya kobondela?

Nzambe kaka na lisalisi ya elimo ya Nzambe. Mpo na ko-
lobela likambo ya kobondela, bandeko mosusu batánge-
laka moto Yakobo 1:5, oyo elobi: “Soki moko na bino
azangi bwanya, akoba kos�nga Nzambe.” Na nsima, ako-
ki kotuna moyekoli ete: “Ndenge nini tokoki kos�nga
Nzambe bwanya”? Na ntembe te, moyekoli akondima
ete tosengeli kobondela Nzambe.

12 Teyá moyekoli ndenge ya kobondela. Monisá ye ete
Yehova alingaka koyoka mabondeli na ye oyo euti na mo-
tema. Yebisá ye ete ntango azali kobondela ye moko,
akoki mpenza kofungwela Yehova motema, koyebisa ye
makambo oyo akoki kobanga koyebisa moto mosusu.
Kutu, Yehova ayebaka makanisi mpenza ya mitema na
biso. (Tángá Nzembo 139:2-4.) Tokoki mpe kolendisa
moyekoli as�nga Nzambe asalisa ye alongola makanisi ya
mabe mpe atika mimeseno ya mabe. Na ndakisa, kani-
sá ete moto oyo ayekoli Biblia mwa ntango mingi asepe-
laka mingi na f�ti moko oyo eutá na bapakano. Ayebi ete
ezali mabe, kasi mpo na koloba solo, alingaka makambo
mosusu ya f�ti yango. Lendisá ye ayebisa Yehova na bo-
sikisiki ndenge oyo azali komiyoka mpe as�nga asalisa ye
alinga kaka makambo oyo Nzambe alingaka.—Nz. 97:10.

13 Koumela te mpo na kos�nga moyekoli ayanganaka na

12. Ndenge nini okoki kosalela Nzembo 139:2-4 mpo na kosalisa
moyekoli afungwelaka Yehova motema?
13. (a) Mpo na nini tosengeli koumela te mpo na kos�nga moyekoli
ayanganaka na makita? (b) Nini ekoki kosala ete moyekoli azala na
motema ya kokita ntango ayei na Ndako ya Bokonzi?

makita. Makambo oyo moyekoli na yo akoyoka mpe ako-
mona na makita ekoki kosimba motema na ye mpe ko-
salisa ye akola na elimo. Lakisá ye video Makambo esa-
lemaka ndenge nini na Ndako ya Bokonzi? mpe bengisá ye
na makita. Soki likoki ezali, yebisá ye ete okoya kozwa
ye mpo bókende na makita. Ezali malamu okendaka na
basakoli ndenge na ndenge mpo na koyekola na moto
yango. Na yango, moyekoli na yo akoyeba mwa bande-
ko ya lisangá, mpe yango ekosala ete azala na motema
ya kokita ntango ayei na makita.

SALIS
´
A MOYEKOLI AKOLA NA ELIMO

14 Mokano na biso ezali ya kosalisa moyekoli na biso
ya Biblia akola na elimo. (Ef. 4:13) Ntango moto andi-
mi koyekola Biblia, mbala mosusu andimi kaka mpo bo-
yekoli yango ekosalisa ye na bomoi. Kasi, wana bolingo
na ye mpo na Yehova ezali kokola, akoki kobanda koka-
nisa ndenge ye mpe akoki kosalisa basusu, ata mpe ba-
ndeko na kati ya lisangá. (Mat. 22:37-39) Soki libaku
emonani, kokakatana te koyebisa ye ete topesaka maka-
bo ya mbongo mpo na kosimba mosala ya Bokonzi.

15 Salisá moyekoli ayeba oyo asengeli kosala ntango ma-
tata ebimi. Na ndakisa, kanisá ete moyekoli na yo, oyo
azali mosakoli oyo azwi naino batisimo te, ayebisi yo ete
moto moko na lisangá apesi ye nkanda. Na esika ok�tela

14. Nini ekoki kotinda moyekoli akola na elimo?
15. Ndenge nini tokoki kosalisa moyekoli ya Biblia ayeba kosilisa ma-
tata na basusu?



Tolingi kosalisa bato oyo toyekolaka na
bango Biblia bákóma bayekoli ya Kristo
Nini ekosalisa biso tókokisa malamu mosala na biso
ya kokómisa bato bayekoli?

Kolekisa ntango te
na koyekola na
moto oyo azali
kokola te na elimo
(Talá paragrafe 20)

10



Bóbondela liboso ya
kobanda boyekoli
(Talá paragrafe 11)

Bengisá moyekoli
aya na makita
(Talá paragrafe 13)

Salisá moyekoli
ayeba oyo asengeli
kosala soki matata
ebimi
(Talá paragrafe 15)

Na teritware, ekoki kozala
na moto oyo azali kobondela
Nzambe asalisa ye
(Talá paragrafe 20)

moko na bango, mpo na nini te komonisa ye toli ya Bi-
blia oyo akoki kolanda? Akoki kolimbisa ndeko yango,
to, soki azali kokoka kolekisa likambo yango te, akoki
kokende kosolola na ndeko yango na boboto mpe na bo-
lingo na mokano ya ‘kozongisa ye na nzela ya malamu.’
(Talá mpe Matai 18:15.) Salisá moyekoli abongisa maka-
mbo oyo akoloba. Lakisá ye ndenge ya kosalela progra-
m� JW Library˙, Buku ya bolukiluki mpo na Batatoli yaYeho-
vampe site jw.org˙ mpo na kozwa makanisi oyo ekosalisa
ye asilisa likambo yango. Soki oteyi ye malamu liboso
azwa batisimo, akoyokana malamu na bandeko ya lisa-
ngá ntango akokóma mokristo oyo azwá batisimo.

16 S�ngá ndeko moko, to mpe mok�ng�li ya zongazonga
ntango ayei kotala lisangá na bino, akende kotika yo oye-
kola na moyekoli na yo. Mpo na nini? Longola makambo
oyo touti kolobela, basakoli mosusu bakoki kosalisa mo-
yekoli na yo na ndenge oyo yo okokoka te. Na ndakisa,
kanisá ete moyekoli na yo amekaka kotika likaya, kasi
akweaka mbala na mbala. Kende kotala ye elongo na
Motatoli oyo alongá momeseno yango, mbala mosusu
mpe nsima ya kokwea mbala na mbala. Ndeko oyo okei
na ye akoki kopesa moyekoli na yo mwa toli oyo ebongi
na ye. Soki oyoki mwa ns�ni kotambwisa boyekoli ya Bi-
blia na miso ya ndeko oyo akomeli mingi, s�ngá ye ata-
mbwisa boyekoli mokolo yango. Ezala ndenge nini, ma-
kambo oyo bandeko bakutaná na yango ekoki kosalisa

16. Mpo na nini ezali malamu kobengisa basakoli mosusu na boye-
koli moko ya Biblia?

moyekoli na yo. Kobosana te, mokano na biso ezali ya
kosalisa moyekoli akola na elimo.

NASENGELI KOKATA BOYEKOLI?
17 Soki moyekoli ya Biblia azali mpenza kokola na eli-

mo te, mokolo mosusu ekos�nga omituna boye: ‘Nase-
ngeli kokata boyekoli yango?’ Ntango ozali kotalela li-
kambo yango, osengeli kokanisa makoki ya moyekoli
yango. Bato mosusu bazwaka ntango mingi liboso báko-
la na elimo. Omituna boye: ‘Moyekoli na ngai azali ko-
kola na ndenge esengeli, na kotalela makoki na ye?’
‘Abandi “kotosa,” to kosalela, makambo oyo azali koye-
kola?’ (Mat. 28:20) Mbala mosusu moyekoli azali koko-
la mal�mb�mal�mb�, kasi esengeli komonana polele ete
azali kokola, to kosala mbongwana na bomoi na ye.

18 Kasi, okosala nini soki moto oyo asili koyekola mwa
mingi azali komonisa mpenza te to ata moke te ete ase-
pelaka na boyekoli? Na ndakisa, kanisá ete osilisi koye-
kola na moto buku Makambo oyo Biblia eteyaka, mbala
mosusu mpe bobandi buku Bolingo ya Nzambe, kasi aya-
nganá ata mbala moko te na makita, ata mpe Ekaniseli!
Mpe mbala mingi aboyaka bóyekola mpo na makambo
ezangá ntina. Na ntango wana, ekozala malamu osolola
polele na moyekoli yango.�

� Talá video Kokata boyekoli ya Biblia na bato oyo bazali kokola te na
TV JW.

17-18. Makambo nini osengeli kotalela mpo na koyeba soki osenge-
li kokata boyekoli na moto to te?

19 Okoki kobanda na kotuna ye boye: ‘Mokakatano
nini ya monene epekisaka yo okóma Motatoli ya Yeho-
va?’ Moyekoli akoki koyanola ete: ‘Nasepelaka koyekola
Biblia, kasi nakokóma Motatoli ya Yehova ata mokolo
moko te!’ Soki alobi bongo atako bosili koyekola mwa
ntango molai, ezali kaka na ntina bókoba koyekola? Nzo-
kande, moyekoli na yo akoki mpo na mbala ya liboso ko-
yebisa yo likambo oyo epekisaka ye akola na elimo. Na
ndakisa, akoki koloba ete akokoka kosakola ndako na
ndako ata mokolo moko te. Na ntango yango, lokola abi-
misi makanisi na ye, okoki koyeba ndenge ya kosalisa ye.

20 Likambo ya mawa, bayekoli mosusu ya Biblia baza-
li lokola Bayisraele ya mikolo ya Ezekiele, oyo mpo na
bango,Yehova alobaki na Ezekiele ete: “Talá! epai na ba-
ngo ozali lokola loyembo ya lolango, lokola moto oyo

19. Soki ezali komonana ete moto asepelaka na boyekoli ya Biblia te,
okoki koloba na ye nini, mpe makambo nini osengeli kotalela?
20. Ndenge nini Misala 13:48 ekoki kosalisa biso tóyeba soki tose-
ngeli kokoba koyekola na moto to te?

Tózala na ekateli ya
koluka ntango nyonso
kokolisa makoki na biso
na mosala ya kokómisa
bato bayekoli mpe
kosalisa bayekoli na biso
bázwa batisimo
(Talá paragrafe 21)



azali na mongongo kitoko mpe oyo azali kob�ta mala-
mu eb�t�lo ya bansinga. Mpe bakoyoka mpenza maloba
na yo, kasi moto moko te akosalela yango.” (Ezk. 33:32)
Ekoki kozala mpasi mpo tóyebisa moto ete tokokata ko-
yekola na ye Biblia. Kasi, tóbosana te ete “ntango oyo
etikali ekómi mokuse.” (1 Ko. 7:29) Na esika tólekisa
ntango mingi na koyekola Biblia na moto oyo azali ko-
kola te, tosengeli koluka moto oyo amonisi ete azali na
“ezaleli oyo ebongi mpo na bomoi ya seko.”—Tángá Mi-
sala 13:48.

21 Na 2020, mokapo ya mobu ekosalisa biso tóluka ko-
kolisa makoki na biso na mosala ya kokómisa bato baye-
koli. Ezali na maloba oyo Yesu alobaki na likita ya ntina
mingi oyo asalaki na ngomba moko na Galile: “Bókende
mpe bókómisa bato bayekoli . . . , bóbatisa bango.”—Mat.
28:19.

21. Mokapo ya mobu 2020 ezali nini, mpe mpo na nini ebongi mpe-
nza?

OZALI KOYEBA LISUSU?

˛ Mpo na nini tokoki
kosalisa bayekoli
na biso bálingaYe-
hova, mpe ndenge
nini tokoki kosala
yango?

˛ Ndenge nini tokoki
kosalisa bayekoli
na biso bákola na
elimo?

˛ Makambo nini to-
koki kotalela nta-
ngo tozali kokani-
sa soki tosengeli
kokata boyekoli
moko ya Biblia?

LOYEMBO 70
Tóluka banani babongi

LISOLO YA
BOYEKOLI 2

Okoki kozala
‘lisalisi oyo ezali
kopesa basusu makasi’
“Bango nde bazali baninga na ngai ya mosala mpo na
bokonzi ya Nzambe, mpe bango nde bakómi lisalisi
oyo ezali kopesa ngai makasi.”—KOL. 4:11.

LOYEMBO 90
Tólendisanaka

NA MOKUSE
Ntoma Paulo akutanaki na mikakatano mingi na bomoi na
ye. Na bantango ya mpasi, baninga na ye mosusu ya
mosala bazalaki lisalisi oyo ezalaki kopesa ye makasi. To-
kolobela bizaleli misato oyo esalaki ete bato yango báye-
ba mpenza kolendisa basusu. Tokomona mpe ndenge oyo
tokoki kolanda ndakisa na bango na makambo ya bomoi.

BASALELI mingi ya Yehova na mokili mobimba bazali ko-
kutana na makambo oyo ezali kotungisa bango, ata mpe
kopesa bango mpasi. Omonaka yango mpe na lisangá na
bino? Bandeko mosusu bazali na mawa mpo bazali na ma-
ladi ya makasi to mpe moto oyo balingaki akufi. Basusu
bayokaka mpasi mingi mpo moto moko ya libota na bango
to moninga moko ya motema atiki solo. Basusu mpe baza-
li konyokwama mpo na makama oyo ebimaka yango moko.
Bandeko nyonso wana bazali na mposa ya lisalisi oyo eko-
pesa bango makasi. Ndenge nini tokoki kosalisa bango?

2 Ntoma Paulo akutanaki na makama mingi na bomoi na
ye. (2 Ko. 11:23-28) Azalaki mpe kobundana na “nzub�
moko na kati ya mosuni,” oyo mbala mosusu ezalaki ma-
ladi moko boye. (2 Ko. 12:7) Na ntango moko boye, al�-
mbaki nzoto mpo Demasi, oyo na ntango moko boye aza-
laki moninga na ye ya mosala, “alingaki makambo ya
ntango oyo” mpe asundolaki ye. (2 Tim. 4:10) Paulo aza-
laki mokristo ya mpiko oyo atyamaki mafuta na elimo mpe
amipesaki na kosalisa basusu, kasi na bantango mosusu ye
mpe al�mbaki nzoto.—Rom. 9:1, 2.

3 Paulo azwaki lisalisi mpe makasi oyo as�ngelaki na ya-
ngo. Ndenge nini? Na ntembe te, Yehova asalelaki elimo
santu na Ye mpo na kopesa Paulo makasi. (2 Ko. 4:7;
Flp. 4:13) Yehova apesaki ye mpe makasi na nzela ya

1. Makambo nini ya mpasi basaleli mingi ya sembo ya Yehova bazali
kokutana na yango?
2. Mpo na nini na bantango mosusu ntoma Paulo azalaki na mposa
ete basusu bapesa ye makasi?
3. Lisalisi mpe makasi oyo Paulo azwaki eutaki wapi?

bandeko. Paulo alobaki ete bandeko mosusu bakómaki “li-
salisi oyo ezali kopesa [ye] makasi.” (Kol. 4:11) Na kati ya
bandeko yango, atángaki nkombo ya Aristarke, Tishike,
mpe Marko. Bapesaki Paulo makasi na ndenge basalisaki
ye ayika mpiko. Bizaleli nini esalisaki bandeko yango mi-
sato báyeba mpenza kopesa basusu makasi? Ndenge nini
tokoki kolanda ndakisa na bango ya malamu ntango toza-
li kopesana makasi mpe kolendisana?

ZAL
´
A SEMBO LOKOLA ARISTARKE

4 Aristarke, mokristo moko ya Tesaloniki oyo ezalaki na
etúká ya Masedonia, amonisaki ete azali moninga ya sembo
mpo na ntoma Paulo. Biblia elobeli Aristarke mpo na mba-
la ya liboso ntango Paulo akendaki na Efese na mobembo
na ye ya misato ya mision�r�. Ntango azalaki elongo na
Paulo, bato oyo babimisaki yikiyiki bakangaki ye. (Mis. 19:
29) Nsukansuka ntango batikaki ye, akimaki te mpo na ko-
mibatela, kasi na bosembo nyonso, atikalaki elongo na Pau-
lo. Mwa basanza na nsima, na Gr�si, Aristarke azalaki kaka
elongo na Paulo atako banguna bazalaki se koluka koboma
Paulo. (Mis. 20:2-4) Na mobu soki 58 T.B, ntango Paulo
atindamaki mokangami na Roma, Aristarke akendaki koti-
ka ye na mobembo yango ya molai, mpe na nzela, masuwa
na bango ezindaki. (Mis. 27:1, 2, 41) Ntango bakómaki na
Roma, emonani ete alekisaki mwa ntango na bol�k� elongo
na Paulo. (Kol. 4:10) Tokoki kokamwa te ndenge Paulo
amonaki ete moninga na ye wana ya sembo alendisaki ye
mpe apesaki ye makasi!

4. Ndenge nini Aristarke amonisaki ete azali moninga ya sembo mpo
na Paulo?

5 Ndenge moko na Aristarke, okoki kozala moninga ya
sembo soki ozali kokangama na bandeko, kaka te na nta-
ngo ya bisengo, kasi mpe na “ntango ya mpasi.” (Tángá
Masese 17:17.) Ata soki komekama na ye esili, ndeko yango
akoki kaka kozala na mposa ete basusu bápesa ye makasi.
Frances,� oyo tata na ye akufaki na kanser mpe mama na ye
akufaki nsima ya sanza misato kaka na maladi yango, alobi
boye: “Nabanzi ete komekama ya makasi enyokolaka moto
ntango molai. Mpe nasepelaka na baninga ya sembo oyo ba-
bosanaka te ete nazali kaka na mpasi, atako mwa ntango
mingi eleki banda baboti na ngai bakufá.”

� Topesi bango bankombo mosusu.

5. Na kotalela Masese 17:17, ndenge nini okoki kozala moninga ya se-
mbo?

Lokola Aristarke, okoki kozala
moninga ya sembo soki okangami
na bandeko na “ntango ya mpasi”
(Talá paragrafe 4-5)

6 Soki tozali baninga ya sembo, tokomipimela makambo
mosusu mpo na kosalisa bandeko na biso. Na ndakisa, ba-
zwaki ndeko mobali moko na nkombo Peter maladi ya ma-
kasi oyo etikalaki moke eboma ye. Mwasi na ye Kathryn
alobi boye: “Ndeko moko ya lisangá na biso ná mwasi na
ye bakendaki elongo na biso na lopitalo mokolo oyo tozwa-
ki nsango ya maladi ya Peter. Kaka wana na lopitalo, ba-
zwaki ekateli ete bakotika biso te na mokakatano oyo ekó-
melaki biso, mpe bazalaki elongo na biso ntango nyonso
oyo tozalaki na bos�nga na bango.” Kozala na baninga ya
solosolo oyo bakoki kosalisa biso tóyikela mikakatano
mpiko, epesaka mpenza makasi!

ZAL
´
A MOTO OYO ABONGI

KOTYELAMA MOTEMA LOKOLA TISHIKE
7 Tishike, mokristo moko ya etúká ya Roma na Azia,

azalaki moto oyo Paulo azalaki kotyela motema. (Mis.
20:4) Na mobu soki 55 T.B., Paulo azwaki bibongiseli ete
bák�ng�la mbongo mpo na kosalisa bakristo ya Yudea,
mpe ekoki kozala ete atikaki Tishike asalisa mpo na koko-
kisa mokumba yango ya ntina mingi. (2 Ko. 8:18-20) Na
nsima, ntango Paulo ak�taki bol�k� na Roma mpo na mba-
la ya liboso, Tishike azalaki momemi-nsango na ye. Ame-
maki mikanda mpe bansango oyo Paulo atindaki mpo na
kolendisa masangá ya Azia.—Kol. 4:7-9.

8 Tishike akobaki kozala moninga oyo Paulo akokaki ko-

6. Soki tozali sembo, tokosala nini?
7-8. Na kotalela Bakolose 4:7-9, ndenge nini Tishike amonisaki ete
azali moto ya kotyela motema?

tyela motema. (Tito 3:12) Na ntango wana, bakristo mosu-
su bazalaki te bato ya kotyela motema lokola Tishike. Na
mobu soki 65 T.B., ntango Paulo ak�taki bol�k� mpo na
mbala ya mibale, akomaki ete bandeko mibali mingi ya etú-
ká ya Azia bazalaki koboya kozala elongo na ye, mbala mo-
susu mpo bazalaki kobanga bat�m�li. (2 Tim. 1:15) Kasi,
Paulo akokaki kotyela Tishike motema mpe apesaki ye mo-
kumba mosusu. (2 Tim. 4:12) Na ntembe te, Paulo asepe-
laki kozala na moninga ya malamu lokola Tishike.

9 Tokoki komekola Tishike soki tozali moninga oyo abo-
ngi kotyelama motema. Na ndakisa, tosukaka kaka te na
kolaka bandeko oyo bazali na bos�nga ete tokosalisa ba-
ngo, kasi tosalaka mpenza makambo oyo ekosalisa ba-
ngo. (Mat. 5:37; Luka 16:10) Soki bandeko oyo bazali

9. Ndenge nini tokoki komekola Tishike?

Lokola Tishike, okoki kozala moninga oyo
basusu bakoki kotyela motema ntango
bazali kobundana na mikakatano
(Talá paragrafe 7-9)

na bos�nga bayebi ete bakoki kotyela biso motema, bayo-
kaka mpenza ete bazwi makasi. Mpo na nini? Ndeko mwa-
si moko alobi boye: “Okozala motema ya kokita mpo oko-
mituna te soki moto oyo alakaki ete akosalisa yo akoya na
ntango oyo esengeli mpo na kosala makambo alakaki.”

10 Mbala mingi, bato oyo bakutani na komekama to na
likambo moko oyo el�mbisi bango nzoto bazwaka maka-
si ntango bayebisi moninga moko ya motema likambo
oyo ezali kotungisa bango. (Tángá Masese 18:24.) Ndeko
moko na nkombo Bijay, oyo al�mbaki nzoto ntango mwa-
na na ye ya mobali alongolamaki na lisangá, alobaki boye:
“Nazalaki na mposa ya koyebisa moto oyo nakoki kotyela
motema ndenge oyo nazalaki komiyoka.” Carlos abungisa-
ki mikumba na ye na lisangá mpo na libunga moko oyo
asalaki. Alobi boye: “Nazalaki na mposa ya kozwa esika ya
malamu epai nakokaki komonisa polele ndenge oyo naza-
laki komiyoka kozanga kobanga ete moto asambisa ngai.”
Carlos azwaki esika yango epai ya bankulutu, mpe basali-
saki ye ayika mpiko. Azwaki mpe makasi mpo ayebaki ete
bankulutu yango bazalaki na bok�ngi mpe ete bakoyebisa
basusu te makambo oyo alobaki.

11 Mpo tózala moninga oyo basusu bakoki kotyela mote-
ma mpe bakoki koyebisa makambo, tosengeli koyekola ko-
zala na motema molai. Ntango mobali ya ndeko mwasi

10. Ndenge Masese 18:24 elobi yango, epai ya nani moto oyo aku-
tani na komekama to na likambo moko oyo el�mbisi ye nzoto akoki
kozwa makasi?
11. Ndenge nini tokoki kozala moninga oyo basusu bakoki kotyela
motema mpe bakoki koyebisa makambo?

moko na nkombo Zhanna asundolaki ye, Zhanna azwaki li-
susu makasi ntango ayebisaki baninga na ye ya motema
ndenge oyo azalaki komiyoka. Alobi boye: “Bamonisaki
motema molai ntango bazalaki koyoka ngai, atako mbala
mosusu nazalaki kozongela kaka likambo moko mbala na
mbala.” Yo mpe okoki kozala moninga ya malamu soki
ozali moyoki ya malamu.

OMIPESA NA KOSALISA BASUSU LOKOLA MARKO
12 Marko azalaki Moyuda mpe mokristo ya Yerusaleme.

Ndeko na ye Barnabasi azalaki mision�r� oyo ayebanaki
mingi. (Kol. 4:10) Emonani ete libota ya Marko ezalaki na
bozwi, kasi Marko atyaki biloko ya mokili na esika ya libo-
so te na bomoi na ye. Na bomoi na ye mobimba, Marko
amonisaki elimo ya komipesa. Azalaki kosepela kosalisa
basusu. Na ndakisa, asalaki mbala na mbala elongo na nto-
ma Paulo mpe ntoma Petro mpo na kosalisa bango na mi-
kumba na bango, mpe mbala mosusu azalaki kokokisa ba-
mposa na bango ya mosuni. (Mis. 13:2-5; 1 Pe. 5:13) Paulo
abengaki Marko moko ya “baninga na [ye] ya mosala mpo
na bokonzi ya Nzambe” mpe ‘lisalisi oyo ezalaki kopesa ye
makasi.’—Kol. 4:10, 11.

13 Marko akómaki moko ya baninga ya motema ya Pau-
lo. Na ndakisa, na mobu soki 65 T.B., ntango Paulo azala-
ki na bol�k� mpo na mbala ya nsuka na Roma, akomaki

12. Marko azalaki nani, mpe ndenge nini amonisaki elimo ya komi-
pesa?
13. Ndenge nini 2 Timote 4:11 emonisi ete Paulo asepelaki na mosa-
la ya sembo ya Marko?

mokanda na ye ya mibale epai ya Timote. Na mokanda ya-
ngo, Paulo as�ngaki Timote aya na Roma mpe amema Ma-
rko. (2 Tim. 4:11) Na ntembe te, Paulo asepelaki na mosa-
la ya sembo oyo Marko asalaki kala, yango wana as�ngaki
ete aya kosalisa ye na eleko wana ya mpasi. Marko asali-
saki Paulo mingi, mbala mosusu azalaki kolukela ye bilei
to bisaleli mpo na kokoma. Na ntembe te, lisalisi mpe ma-
lendisi wana oyo Paulo azwaki esalisaki ye ayika mpiko na
mikolo na ye ya nsuka liboso báboma ye.

14 Tángá Matai 7:12. Ntango tozali kolekisa ntango moko
ya mpasi, tosepelaka mingi na bato oyo basalaka mwa ma-
kambo mpo na kosalisa biso! Ryan, oyo tata na ye akufaki
na mbalakaka na aksida moko ya ns�m�, alobi boye: “Soki
ozali na mpasi, ezali na makambo mingi ya mokolo na mo-

14-15. Ndenge nini Matai 7:12 ekoki kosalisa biso tóyeba oyo tokoki
kosala mpo na kosalisa basusu?

Lisalisi ya Marko epesaki Paulo makasi
ya koyika mpiko; biso mpe tokoki
kosalisa bandeko na ntango
ya makama
(Talá paragrafe 12-14)

kolo oyo okomona ete okokoka te kosala. Soki moto ayei
kosalisa yo, ata mwa moke kaka, epesaka makasi.”

15 Soki tozali kotyela basusu likebi mpe kosalela miso, to-
koki komona mwa makambo ya kosala mpo na kopesa ba-
susu lisalisi. Na ndakisa, ndeko mwasi moko azwaki likanisi
ete akobanda kokende mbala nyonso kotika ndeko Peter ná
Kathryn, oyo tolobelaki liboso, epai ya monganga. Lokola
Peter ná Kathryn bakokaki lisusu kokumba motuka te, nde-
ko mwasi wana asalaki program� mpo bandeko ndenge na
ndenge ya lisangá bámemaka bango epai ya monganga. Pro-
gram� yango esimbaki? Kathryn alobi boye: “Toyokaki lo-
kola nde balongoli biso kilo oyo tomemaki.” Na yango, ko-
bosanaka te ete kosala mwa makambo ya mikemike mpo na
kosalisa basusu ekoki kopesa bango makasi.

16 Na ntembe te, moyekoli Marko azalaki na makambo
mingi ya kosala na bomoi na ye. Azalaki na mikumba ya
minene na lisangá, na ndakisa kokoma Evanzile oyo ezali
na nkombo na ye. Atako bongo, Marko asalelaki ntango na
ye mpo na kolendisa Paulo, mpe Paulo akakatanaki te mpo
na kos�nga lisalisi ya Marko. Ndeko Angela, oyo azalaki na
mawa makasi ntango babomaki nk�k� na ye, azalaki na bo-
t�ndi mpo basusu bazalaki koya kopesa ye makasi. Alobi
boye: “Ntango baninga bamonisi ete balingi mpenza kosa-
lisa, ezalaka mpasi te kosolola na bango. Emonanaka ete
bazali kokakatana te.” Tokoki komituna boye: ‘Nayebani
lokola moto oyo andimaka kosala mwa makambo ya mike-
mike mpo na kopesa bandeko makasi?’

16. Liteya nini ya ntina na oyo etali kopesa basusu makasi tokoki ko-
zwa na ndakisa ya Marko?

ZW
´
A EKATELI YA KOPESA BASUSU MAKASI

17 Bandeko oyo bazali na mposa ya lisalisi bazali ya kolu-
ka te. Kutu, tokoki koyebisa bango likanisi ya kolendisa oyo
bandeko mosusu mpe basalelaki mpo na kopesa biso maka-
si. Nino, ndeko mwasi moko oyo nk�k� na ye akufaki, alobi
boye: “Yehova akoki kosalela biso mpo na kopesa basusu
makasi soki tomitiki ete asalela biso.” (Tángá 2 Bakorinti
1:3, 4.) Ndeko Frances, oyo tolobelaki liboso, alobi boye:
“Maloba ya 2 Bakorinti 1:4 ezali mpenza solo. Tokoki kosa-
lela lib�ndisi oyo tozwaki mpo na kob�ndisa mpe basusu.”

18 Tosengeli koluka ndenge ya kosalisa basusu ata soki
tozali kobanga. Na ndakisa, tokoki kobanga ete tóyeba te
tóloba nini to tósala nini mpo na moto oyo azali na mawa.
Nkulutu moko na nkombo Paul alobeli milende oyo bande-
ko mosusu basalaki ntango tata na ye akufaki. Alobi boye:
“Nazalaki komona ete ezalaki p�t�� te bápusana pene na
ngai mpo na kosolisa ngai. Bazalaki mpenza koluka malo-
ba. Kasi, nasepelaki mpenza ndenge bazalaki na mposa ya
kosalisa ngai mpe kopesa ngai makasi.” Ndenge moko
mpe, nsima ya koningana makasi ya mabele oyo esalema-
ki na mboka na bango, ndeko moko na nkomboTajon alo-
baki boye: “Mpo na koloba solo, nayebaka lisusu te mesaje
mokomoko oyo bato batindelaki ngai nsima ya koningana
ya mabele, kasi nayebaka ete bazalaki kokanisa ngai, ya-

17. Ndenge nini komanyola 2 Bakorinti 1:3, 4 ekoki kotinda biso tó-
b�ndisa mpe basusu?
18. (a) Mpo na nini batomosusu bakoki kobanga kopesa basusu ma-
kasi? (b) Nini ekoki kosalisa biso tóyeba mpenza kopesa basusu ma-
kasi? Pesá ndakisa.



ngo wana bazalaki kotuna soki nazali ndenge nini.” Toko-
ki kozala bato oyo bayebi kopesa basusu makasi soki toza-
li komonisa ete tokanisaka bango.

19 Lokola tozali se kopusana na nsuka ya ebongiseli oyo,
makambo ya mokili ekobeba lisusu mpe bomoi ekokóma
lisusu mpasi koleka. (2 Tim. 3:13) Mpe tokokoba kozala na
mposa basusu bápesa biso makasi mpo tozali bato ya ko-
zanga kokoka mpe tokokoba kosala mabunga. Soki ntoma
Paulo alongaki koyika mpiko tii na nsuka ya bomoi na ye,
ezalaki mpe mpo na lisalisi ya bandeko oyo bazalaki kope-
sa ye makasi. Tiká ete tózala sembo lokola Aristarke, tó-
zala bato ya kotyela motema lokola Tishike, mpe na elimo
ya komipesa lokola Marko. Soki tozali kosala bongo, toko-
ki kosalisa bandeko na biso bátikala ngwi na kati ya kondi-
ma.—1 Tes. 3:2, 3.

19. Mpo na nini ozali na ekateli ya kozala ‘lisalisi oyo epesaka basu-
su makasi’?

NDIMBOLAYA BILILINGI Lokasa 19: Aristarke ná Paulo bazindi na ma-
suwa. Lokasa 21: Tishike azali kozwa mikanda ya Paulo mpo amema
yango na masangá. Lokasa 24: Marko asalisaki Paulo na ndenge mingi.

NDENGE NINI OKOKI KOPESA BASUSU MAKASI SOKI OZALI . . .

˛ sembo lokola
Aristarke?

˛ moto ya kotyela
motema lokola
Tishike?

˛ na elimo ya
komipesa lokola
Marko?

LOYEMBO 111
Ntina ya esengo na biso

LISOLO YA
BOYEKOLI 3

Ozali na motuya
na miso ya Yehova
Nzambe na yo!
“Akanisaki biso lisusu ntango tokitisamaki.”—NZ. 136:23.

LOYEMBO 33
Bwakelá Yehova mokumba na yo

NA MOKUSE

Ozali na mikakatano oyo etindi yo omimona lokola
ozangi ntina? Lisolo oyo ekokundwela yo ete ozali na
motuya mingi na miso yaYehova. Ekolobela mpe
oyo okoki kosala mpo obatela lokumu na yo ata soki
likambo nini ekómeli yo na bomoi.

OKANISA makambo misato oyo: Monganga ayebisi
elenge mobali moko ete azali na maladi moko mabe oyo
ekosilisa ye makasi na nzoto. Ndeko mobali moko ya
mbula mwa moke koleka 50, oyo asalaka mosala maka-
si alongwe mosala, mpe abomi nzoto mpo na koluka
mosala mosusu, kasi azwi te. Ndeko mwasi moko ya se-
mbo oyo akómi mobange azali lisusu kokoka kosala mi-
ngi te na mosala ya Yehova.

2 Soki ozali na moko ya makambo oyo touti kotánga,
okoki koyoka lokola ozali lisusu na ntina te. Makambo
yango ekoki kosilisa yo esengo, kokitisa lokumu na yo
mpe kobebisa boyokani na yo na basusu.

3 Bato ya mokili oyo bamekolaka ndenge Satana ata-
lelaka bomoi ya bato. Banda kala, Satana asalelaka bato
makambo lokola nde bazali na motuya moke. Na mote-
ma mabe na ye, ayebisaki Eva ete akozala na bonsomi
soki abuki mobeko ya Nzambe, nzokande ayebaki ma-
lamu ete kosala bongo ekomema nde na liwa. Satana
nde atambwisaka ebongiseli ya mombongo, ya politiki
mpe ya mangomba ya mokili oyo. Yango wana, ezali li-
kambo ya kokamwa te ndenge bato mingi ya mombo-
ngo, bakonzi mingi ya politiki, mpe ya mangomba ba-
zwaka bomoi ya bato na motuya te mpe bapesaka bato
lokumu te.

1-2. Makambo nini ya mpasi ezali kokómela basaleli mingi ya Yeho-
va, mpe yango ekoki kosala bango nini?
3. Ndenge nini Satana mpe bato oyo balandaka ye batalelaka bomoi
ya bato?

4 Nzokande, Yehova alingi tóbatela lokumu na biso,
mpe asalisaka biso ntango tokutani na makambo oyo
ekoki kosala ete tóyoka lokola tozangi ntina. (Nz. 136:
23; Rom. 12:3) Na lisolo oyo, tokolobela ndenge oyoYe-
hova asalisaka biso na makambo oyo elandi: (1) Ntango
tozali na maladi, (2) ntango tozali na mikakatano ya
mbongo, mpe (3) ntango bobange etindi biso tómona
ete tozali na eloko ya malonga te ya kopesa na mosala
yaYehova. Kasi, tólobela naino ntina oyo tokoki kondi-
ma ete mokomoko na biso azali na motuya na miso ya
Yehova.

TOZALI NA MOTUYA NA MISO YA YEHOVA
5 Atako tosalemá na putulu ya mabele, tozali na mo-

tuya mingi koleka mwa z�lo. (Eba. 2:7) Tólobela mwa
bantina oyo endimisi biso ete tozali na motuya na miso
yaYehova. Ya liboso, akelaki moto na likoki ya komoni-
sa bizaleli na ye. (Eba. 1:27) Na ndenge yango, atombo-
laki biso likoló ya bikelamu na ye mosusu nyonso awa
na mabele, mpe apesaki biso mokumba ya kobatela ma-
bele mpe banyama.—Nz. 8:4-8.

6 Ata nsima ya lisumu ya Adama, Yehova akobaki ko-
zwa bato na motuya. Azwaka biso na motuya mingi ya-
ngo wana apesaki Yesu, Mwana na ye bolingo, lokola li-

4. Tokolobela nini na lisolo oyo?
5. Nini endimisi yo ete bato bazali na motuya na miso ya Yehova?
6. Wapi likambo mosusu oyo emonisi ete Yehova azwaka biso bato
ya kozanga kokoka na motuya?

siko mpo na masumu na biso. (1 Yoa. 4:9, 10) Na nze-
la ya mbeka ya lisiko yango, Yehova akosekwisa bato
oyo bakufá mpo na lisumu ya Adama, ezala “bayenge-
bene mpe bato oyo bazangi boyengebene.” (Mis. 24:15)
Liloba ya Nzambe emonisi ete tozali na motuya na miso
na ye ata soki tozali na maladi, tozali babola, to mpe
tokómi mibange.—Mis. 10:34, 35.

7 Tozali na bantina mosusu ya kondima ete Yehova
azwaka biso na motuya. Abendaki biso epai na ye mpe
amonaki ndenge tondimaki nsango malamu. (Yoa. 6:
44) Ntango tobandaki kopusana penepene na Yehova,
ye mpe apusanaki penepene na biso. (Yak. 4:8) Lisusu,
Yehova azwaka ntango mpe asalaka nyonso mpo na ko-
teya biso; yango mpe emonisi ete tozali na motuya na
miso na ye. Ayebi lolenge ya bato oyo tozali sikoyo mpe
ayebi ete tokoki kokóma malamu koleka. Longola ya-
ngo, apesaka biso disiplini mpo alingaka biso. (Mas. 3:
11, 12) Nyonso wana emonisi polele ete Yehova azwaka
biso na motuya!

8 Bato mosusu bazalaki komona Mokonzi Davidi ete
azangi ntina, kasi Davidi ayebaki eteYehova azalaki ko-
linga ye mpe kosalisa ye. Lokola Davidi ayebaki bo-
ngo, yango esalisaki ye akangela likambo yango mote-
ma. (2 Sa. 16:5-7) Ntango makanisi na biso el�mbi to

7. Tángá bantina mosusu oyo endimisaka basaleli ya Nzambe eteYe-
hova azwaka bango na motuya.
8. Maloba ya Nzembo 18:27-29 ekoki kotinda biso tótalela mikakata-
no na biso ndenge nini?

tokutani na mikakatano, Yehova akoki kosalisa biso tó-
talela makambo na ndenge mosusu mpe akoki kosalisa
biso tólonga ata mokakatano nini. (Tángá Nzembo 18:
27-29.) Soki Yehova azali kosalisa biso, eloko moko te
ekoki kopekisa biso kosalela ye na esengo. (Rom. 8:31)
Tólobela sikoyo makambo misato, oyo ntango tokutani
na yango, tosengeli kobosana ata moke te ete Yehova
alingaka biso mpe azwaka biso na motuya.

NTANGO TOZALI NA MALADI
9 Maladi ekoki kol�mbisa makanisi na biso mpe koti-

nda biso tómona lokola tozali na ntina mpo na moto
moko lisusu te. Tokoki koyoka ns�ni mpo bato bazali
komona ete tozali lisusu na makasi te, to ntango tose-
ngeli kozela basusu básalisa biso. Ata soki bato mosu-
su bayebi maladi na biso te, mbala mosusu biso moko
tozali koyoka ns�ni mpo makasi ya nzoto na biso ekiti.
Na bantango yango ya mpasi, Yehova alendisaka biso.
Ndenge nini?

10 Ntango tozali na maladi, “liloba ya malamu” ekoki
kolendisa biso. (Tángá Masese 12:25.) Na kati ya Bi-
blia, Yehova akomisá ebele ya maloba ya malamu oyo
ekundwelaka biso ete tozali na motuya na miso na ye
ata soki tozali na maladi. (Nz. 31:19; 41:3) Soki totángi
to mpe tozongeli kotánga maloba yango oyo ekomama-

9. Maladi ekoki kotinda biso tóbanda komitalela ndenge nini?
10. Na kotalela Masese 12:25, nini ekoki kosalisa biso ntango tozali
na maladi?

ki na litambwisi ya elimo santu, Yehova akosalisa biso
tólongola makanisi ya mabe oyo maladi na biso ebi-
misi.

11 Tótalela ndakisa ya Jorge. Na bolenge na ye, ab�-
laki maladi moko oyo ezalaki se kokóma makasi mpe
etindaki ye amiyoka lokola azangi ntina. Jorge alobi
boye: “Nayebaki te ete maladi yango ekotinda ngai na-
miyoka bongo, nayebaki mpe te ete nakobanda koyoka

11. Ndenge nini Yehova asalisaki ndeko mobali moko?

Kotánga Liloba ya Yehova ekosalisa biso
tólongola makanisi ya mabe oyo euti na maladi

(Talá paragrafe 9-12)

ns�ni mpo bato bazali kotalatala ngai. Wana maladi ya-
ngo ezalaki kaka kokóma makasi, nakanisaki ndenge
bomoi na ngai ekobongwana. Nayokaki mawa mingi
mpe nas�ngaki Yehova asalisa ngai.” Ndenge nini Yeho-
va asalisaki ye? Alobi boye: “Lokola nazalaki kokoka te
kotya makanisi esika moko, balendisaki ngai natángaka
mwa bav�rs� moke na mokanda ya Nzembo, oyo emo-
nisi ete Yehova atyelaka basaleli na ye likebi. Nazalaki
kozongela kotánga mwa bav�rs� yango mikolo nyonso,
mpe ezalaki kob�ndisa ngai mpe kokitisa ngai motema.
Nsima ya mwa ntango, bato bakómaki komona ete na-
kómi komungamunga mingi. Balobaki kutu ete esengo
na ngai ezalaki kolendisa bango. Namonaki ete Ye-
hova ayanolaki na mabondeli na ngai! Asalisaki ngai
nabongola ndenge oyo nazalaki komitalela. Nakómaki
kotya likebi mingi na makambo oyo Liloba na ye elobi
mpo na ndenge oyo atalelaka ngai atako nazali na ma-
ladi.”

12 Soki ozali kobundana na maladi moko boye, yebá
ete Yehova ayebi mpasi na yo. S�ngá ye asalisa yo mpo
obatela makanisi ya malamu. Lisusu, tángáká Biblia
mpo omona maloba ya malamu oyo Yehova akomisá
mpo na yo. Tyáká likebi na bav�rs� oyo emonisi ete Ye-
hova azwaka basaleli na ye na motuya mingi. Soki oza-
li kosala bongo, okomona eteYehova azali malamu epai
ya basaleli na ye nyonso ya sembo.—Nz. 84:11.

12. Soki ozali na maladi, okoki kosala nini mpoYehova asalisa yo?

NTANGO OZALI NA MIKAKATANO YA MBONGO
13 Tata nyonso ya libota alingaka kokokisa bamposa

ya libota na ye. Sikoyo, kanisá ete ndeko mobali moko
asali likambo ya mabe te, kasi balongoli ye na mosala.
Aluki mosala na ndenge nyonso, kasi azwi te. Na kota-
lela likambo yango, akoki komona ete azangi ntina.
Ndenge nini kotya makanisi na bilaka ya Yehova ekoki
kosalisa ye?

14 Yehova azangaka te kokokisa bilaka na ye. (Yos. 21:
45; 23:14) Asalaka yango mpo na bantina ebele. Ya li-
boso, asalaka yango mpo na nkombo to lokumu na ye.
Yehova ye moko alaki ete akokokisa bamposa ya basa-
leli na ye ya sembo, mpe amonaka ete asengeli kokoki-
sa elaka yango. (Nz. 31:1-3) Ya mibale,Yehova ayebi ete
tokokóma mawamawa soki akokisi te bamposa na biso
baoyo tozali na kati ya libota na ye. Alaki ete akokoki-
sa bamposa na biso ya mosuni mpe ya elimo, mpe elo-
ko moko te ekopekisa ye akokisa elaka yango!—Mat. 6:
30-33; 24:45.

15 Soki tobosani te ntina oyo Yehova akokisaka bila-
ka na ye, tokoki kokanga motema ntango tozali na mi-
kakatano ya mbongo. Tózwa ndakisa ya bakristo ya si�-
kl� ya liboso. Ntango bakristo ya lisangá ya Yerusaleme

13. Tata ya libota akoki komiyoka ndenge nini soki alongwe mosala?
14. Mpo na bantina nini Yehova akokisaka bilaka na ye?
15. (a) Mokakatano nini bakristo ya si�kl� ya liboso bakutanaki na
yango? (b) Elikya nini Nzembo 37:18, 19 epesi biso?

bakutanaki na minyoko makasi, “bango nyonso, longo-
la kaka bantoma, bapanzanaki.” (Mis. 8:1) Kanisá nai-
no ndenge bakristo yango bakutanaki na mikakatano ya
mbongo! Emonani ete batikaki bandako na bango mpe
misala na bango. Atako bongo, Yehova asundolaki ba-
ngo te; bakristo yango mpe babungisaki esengo na ba-
ngo te. (Mis. 8:4; Ebr. 13:5, 6; Yak. 1:2, 3) Yehova asa-
lisaki bakristo wana ya sembo; akosalisa mpe biso.
—Tángá Nzembo 37:18, 19.

NTANGO TOK
´
OMI NA MIKAKATANO YA BOBANGE

16 Ntango mbula epusani, tokoki kobanda komona ete
tozali lisusu na ntina mingi te na miso ya Yehova. Mba-
la mosusu Mokonzi Davidi mpe akómaki na mitungisi
ya ndenge wana ntango akómaki mobange. (Nz. 71:9)
Ndenge nini Yehova akoki kosalisa biso?

17 Tótalela ndakisa ya ndeko mwasi moko na nkombo
Jheri. Babengisaki ye aya kolanda formasyo mpo na ko-
batela Ndako ya Bokonzi, kasi alingaki kokende te. Alo-
baki boye: “Nakómi mobange, mobali na ngai akufá,
mpe nazali ata na makoki te oyo Yehova akoki kosale-
la. Nazali na ntina te.” Na butu, asopaki motema na ye
liboso ya Yehova na libondeli. Ntango akómaki na Nda-
ko ya Bokonzi mokolo oyo elandaki, azalaki kaka komi-

16. Nini ekoki kotinda biso tómituna soki tozali kaka na motuya na
miso ya Yehova?
17. Likambo oyo ekómelaki ndeko mwasi moko na nkombo Jheri eko-
ki koteya biso nini?

tuna soki asengelaki mpenza kozala wana. Ntango ba-
zalaki kopesa formasyo yango, ndeko moko amonisaki
ete likoki monene oyo tozali na yango ezali nde kondi-
ma Yehova ateya biso. Ndeko Jheri alobi boye: “Na nse
ya motema nalobaki, ‘Nazali na likoki yango!’ Nabanda-
ki kolela mpo namonaki ndengeYehova azalaki koyano-
la na libondeli na ngai. Amonisaki ngai ete nazalaki na
eloko ya motuya oyo nakokaki kopesa mpe ete ali-
ngaki koteya ngai!” Ndeko Jheri alobi boye: “Ntango

Kokanisa ndenge Yehova alaki ete akokokisa bamposa na biso
ekosalisa biso na ntango oyo tozali koluka mosala kasi tozali kozwa te

(Talá paragrafe 13-15)

nakendaki kuna, nazalaki motema likoló, nal�mbaki
nzoto mpe nazalaki komitungisa. Kasi, nsima ya forma-
syo yango, nazalaki na mpiko, nalendisamaki, mpe na-
yokaki ete nazali na ntina!”

18 Soki ozali kokóma mobange, yebá ete Yehova ako-
zanga mosala ya kopesa yo te. (Nz. 92:12-15) Yesu ate-
yaki ete ata soki tozali na makoki mingi te to tomoni

18. Ndenge nini Biblia emonisi ete Yehova akobaka kozwa na motu-
ya mosala ya baoyo bazali kokóma mibange?

Soki tozali kosala kaka oyo tokoki, ata na bobange, ekondimisa biso ete
Yehova azwaka biso mpe mosala na biso ya sembo na motuya

(Talá paragrafe 16-18)



ete milende na biso ezali moke, Yehova asepelaka na
nyonso oyo tokoki kosalela ye. (Luka 21:2-4) Na yango,
salá kaka oyo okoki kosala. Na ndakisa, okoki koyebisa
basusu makambo ya Yehova, kobondela mpo na bande-
ko, mpe kolendisa bango bátikala sembo. Soki Yehova
amonaka ete ozali moninga na ye ya mosala, ezali te
mpo na makambo oyo osalaka, kasi nde mpo na elimo
na yo ya botosi.—1 Ko. 3:5-9.

19 Tozali mpenza na esengo ndenge tosambelaka Ye-
hova, Nzambe oyo azwaka mpenza na motuya basaleli
na ye! Akelaki biso mpo tósala mokano na ye, mpe lo-
sambo na ye nde ebakiselaka biso esengo na bomoi.
(Em. 4:11) Ata soki mokili ekoki komona biso mpamba,
Yehova ayokelaka biso ns�ni te. (Ebr. 11:16, 38) Ntango
ol�mbi nzoto mpo na maladi, bobola, to mpo okómi
mobange, kobosana te ete eloko moko te ekoki kokabo-
la biso na bolingo ya Tata na biso ya likoló.—Tángá Ba-
roma 8:38, 39.

19. Elikya nini Baroma 8:38, 39 epesi biso?

NDENGE NINI YEHOVA AMONISAKA ETE AZWAKA BISO NA MOTUYA
NTANGO . . .

˛ tozali koyika mpiko
na maladi?

˛ tozali na mikaka-
tano ya mbongo?

˛ bobange esilisi
biso makasi?

LOYEMBO 30
Tata na ngai, Nzambe na ngai, mpe moninga na ngai

LISOLO YA
BOYEKOLI 4

“Elimo yango moko
etatolaka”

“Elimo yango moko etatolaka elongo na elimo na biso
ete tozali bana ya Nzambe.”—ROM. 8:16.

LOYEMBO 25
Eloko ya Nzambe ye moko

NA MOKUSE
Kobanda na Pantekote ya mobu 33 T.B., Yehova apesaka
bakristo mosusu elikya moko ya kokamwa: elikya ya koya-
ngela elongo na Mwana na ye na likoló. Kasi, ndenge nini
bakristo yango bayebaka ete baponami mpo na kokende
na likoló? Nini esalemaka ntango moto atyami mafuta na
elimo? Lisolo oyo ekopesa biyano na mituna wana ya nti-
na mingi. Euti na lisolo oyo ebimaki na Lin�́ngi ya Mos�-
nz�li ya 01/2016.

TOZALI mokolo ya lomingo na nt�ng� na Yerusaleme.
Ezali mokolo ya Pantekote ya mobu 33 T.B. Etuluku
moko ya bayekoli soki 120 bayangani elongo na shambre
ya likoló ya ndako moko. (Mis. 1:13-15; 2:1) Mwa miko-
lo liboso, Yesu ayebisaki bango bázala na Yerusaleme
mpo bakozwa likabo moko ya ntina mingi. (Mis. 1:4, 5)
Nini esalemaki na nsima?

2 Biblia elobi: “Na mbala moko mak�l�l� ebimaki na li-
koló lokola oyo ya mop�p� oyo ezali kop�pa maka-
si.” Mak�l�l� etondaki na ndako oyo bazalaki. Bongo,

1-2. Likambo nini ya kokamwa esalemaki na mokolo ya Pantekote ya
mobu 33 T.B.?

Na Pantekote ya mobu 33, Yehova asopaki elimo santu na ye
na ndenge ya kokamwa likoló ya bakristo soki 120

(Talá paragrafe 1-2)



42 LIN
´
�NGI YA MOS�NZ�LI

“ndemo lokola nde ya m�t�” emonanaki na mitó ya ba-
yekoli, mpe bango nyonso “batondaki na elimo santu.”
(Mis. 2:2-4) Na ndenge yango ya kokamwa, Yehova aso-
paki elimo santu na ye likoló ya bayekoli yango. (Mis.
1:8) Bazalaki bato ya liboso ya kotyama mafuta na eli-
mo� mpe ya kozwa elikya ya koyangela elongo na Yesu
na likoló.

NINI ESALEMAKA NTANGO MOTO
ATYAMI MAFUTA NA ELIMO?

3 Soki yo mpe ozalaki na kati ya bayekoli oyo bayanga-
naki na shambre ya likoló mokolo wana, olingaki kobo-
sana te likambo oyo esalemaki. Kanisá ete eloko moko
oyo ezalaki lokola lolemo ya m�t� et�l�mi na motó na yo,
mpe obandi koloba na min�k� mosusu! (Mis. 2:5-12) Oli-
ngaki kozala na ntembe ata moke te ete otyami mafuta
na elimo santu. Kasi, kotyama mafuta na elimo esalema-
ka kaka na ndenge ya kokamwa mpo na bato nyonso mpe
na eleko kaka moko ya bomoi na bango? Te. Ndenge nini
toyebi yango?

� NDIMBOLAYA MALOBA: Kotyama mafuta na elimo: Yehova asalela-
ka elimo santu na ye mpo na kopona bato oyo bakoyangela elongo na
Yesu na likoló. Na nzela ya elimo santu, Nzambe apesaka moto oyo
aponami “ndanga,” to elaka mpo na mikolo ezali koya. (Ef. 1:13, 14) Ba-
kristo yango bakoki koloba ete elimo santu ‘etatoli,’ to emonisi bango
polele ete bakozwa mbano na likoló.—Rom. 8:16.

3. Mpo na nini baoyo bazalaki na Pantekote bazalaki na ntembe te
ete batyamaki mafuta na elimo santu?

4 Tólobela ntango oyo moto akoki kotyama mafuta na
elimo. Bayekoli wana soki 120 bazalaki kaka bango moko
te baoyo batyamaki mafuta na elimo mokolo wana ya Pa-
ntekote ya mobu 33 T.B. Na nsima kaka na mokolo ya-
ngo, bato soki 3000 bazwaki mpe elimo santu oyo ela-
kamaki. Batyamaki mafuta na elimo ntango bazwaki
batisimo. (Mis. 2:37, 38, 41) Kasi, na bambula oyo ela-
ndaki, bato nyonso te nde bazalaki kotyama mafuta na
elimo na ntango ya batisimo. Basamaria batyamaki ma-
futa na elimo mwa ntango nsima ya kozwa batisimo.
(Mis. 8:14-17) Mpe likambo ya kokamwa koleka nyonso,
Korneyi ná bato ya ndako na ye batyamaki mafuta na eli-
mo liboso kutu bázwa batisimo.—Mis. 10:44-48.

5 Tólobela mpe oyo esalemaka ntango moto atyami
mafuta na elimo santu. Na ebandeli, bato mosusu oyo
batyami mafuta na elimo bakokaka kondima te ete Yeho-
va aponi bango. Na ndakisa, bamitunaka: ‘Mpo na nini
Yehova aponi ngai?’ Bato mosusu bamitunaka bongo te.
Ezala ndenge nini, ntoma Paulo alimbolaki likambo oyo
ekómelaka bato nyonso oyo batyami mafuta na elimo;
alobaki boye: “Nsima ya kondima, botyamaki elembo� na

� NDIMBOLA YA MALOBA: Elembo. Yehova atyaka moto elembo ya
nsuka mwa moke liboso moto yango akufa sembo, mpe akotya basusu
liboso ete bol�zi monene ebanda.—Ef. 4:30; Em. 7:2-4; talá “Mituna ya
batángi” na Lin�́ngi ya Mos�nz�li ya 04/2016.

4. Kotyama mafuta na elimo na si�kl� ya liboso esalemaki kaka nde-
nge moko mpo na bato nyonso? Limbolá.
5. Na kotalela 2 Bakorinti 1:21, 22, nini esalemaka ntango moto
atyami mafuta na elimo?

elimo santu oyo elakamaki, oyo ezali ndanga ya libula na
biso.” (Ef. 1:13, 14) Na yango,Yehova asalelaka elimo sa-
ntu mpo na komonisa bakristo yango polele ete aponi
bango. Na bongo, elimo santu ezali “ndanga [elaka]” oyo
Yehova apesaka mpo na komonisa bango ete na mikolo
ezali koya bakozala na bomoi ya seko na likoló, kasi te
na mabele.—Tángá 2 Bakorinti 1:21, 22.

6 Soki mokristo atyami mafuta na elimo, elakisi ete
ata ndenge nini akozwa kaka mbano ya kokende na liko-
ló? Te. Moto oyo atyami mafuta na elimo ayebaka ete
aponami mpo na kokende na likoló. Kasi, asengeli kobo-
sana te maloba oyo ya ntoma Petro: “Bandeko, bósala
nyonso oyo ekoki na bino mingi lisusu mpo bóbatela ko-
bengama na bino mpe koponama na bino; mpo soki
bokobi kosala makambo wana bokokwea ata moke te.”
(2 Pe. 1:10) Na yango, ata soki mokristo oyo atyami ma-
futa na elimo aponami, to abengami, mpo na kokende na
likoló, akozwa mbano na ye kaka soki atikali sembo.
—Flp. 3:12-14; Ebr. 3:1; Em. 2:10.

NDENGE NINI MOTO AYEBAKA ETE
ATYAMI MAFUTA NA ELIMO?

7 Kasi, ndenge nini moto ayebaka soki abengami mpo
na kokende na likoló? Eyano ya polele ezali na maloba ya

6. Mokristo oyo atyami mafuta na elimo asengeli kosala nini mpo
azwa mbano ya kokende na likoló?
7. Ndenge nini bakristo oyo batyami mafuta na elimo bayebaka ete
babengami mpo na kokende na likoló?

ntoma Paulo epai ya bakristo ya Roma oyo Nzambe ‘abe-
ngaki mpo bázala basantu.’ Alobaki na bango boye: “Bo-
zwaki elimo ya boombo te oyo ezali kopesa lisusu ko-
banga, kasi bozwaki nde elimo oyo esali ete Nzambe
akamata bino mpe akómisa bino bana na ye, oyo na nze-
la na yango tobelelaka ete: “Aba,Tata!” Elimo yango moko
etatolaka elongo na elimo na biso ete tozali bana ya Nza-
mbe.” (Rom. 1:7; 8:15, 16) Na yango, na nzela ya elimo
santu na ye, Nzambe amonisaka polele na bakristo oyo
batyami mafuta na elimo ete babengami mpo na koke-
nde na likoló.—1 Tes. 2:12.

8 Yehova atikaka ntembe ata moke te na makanisi mpe
mitema ya bakristo oyo bazwi libyangi ya kokende na li-
koló. (Tángá 1 Yoane 2:20, 27.) Atako bongo, bakristo
oyo batyami mafuta na elimo bazalaka na mposa ya ko-
teyama na Yehova na nzela ya lisangá, kaka lokola moto
nyonso. Kasi, bazalaka na mposa te ete moto mosusu
andimisa bango ete batyami mafuta na elimo. Yehova
asalelaka elimo santu na ye, nguya oyo eleki makasi na
mol�́ng�́ mobimba, mpo na komonisa bango polele ete
atye bango mafuta na elimo!

‘BABOTAMAKA LISUSU’
9 Lelo oyo, basaleli mingi ya Yehova bakoki kozala na

8. Ndenge nini 1 Yoane 2:20, 27 emonisi ete bakristo oyo batyami
mafuta na elimo bazalaka na mposa te basusu bándimisa bango?
9. Ndenge emonisami na Baefese 1:18, mbongwana nini esalemaka
ntango moto atyami mafuta na elimo?

mokakatano ya koyeba mpenza nini ekómelaka moto
ntango Nzambe atye ye mafuta na elimo. Ezali likambo
ya kokamwa te mpo bango batyami mafuta na elimo te.
Nzambe akelaki bato mpo báfanda libela na libela na ma-
bele, kasi na likoló te. (Eba. 1:28; Nz. 37:29) Kasi, Yeho-
va aponi bato mosusu mpo bákende kofanda na likoló.
Na yango, ntango atye bango mafuta na elimo, abongo-
laka mpenza elikya na bango mpe ndenge na bango ya
kokanisa, mpo bálikya kozala na bomoi na likoló.—Tá-
ngá Baefese 1:18.

10 Ntango mokristo atyami mafuta na elimo, ‘abotami
lisusu,’ to ‘abotami uta na likoló.’� Yesu alobaki mpe ete
moto oyo atyami mafuta na elimo te akoki koyeba te soki
‘kobotama lisusu’ to ‘kobotama na elimo’ esalaka ndenge
nini, ata soki balimbweli ye.—Yoa. 3:3-8.

11 Mbongwana nini esalemaka na makanisi ya bakristo
oyo batyami mafuta na elimo? LibosoYehova atya bango
mafuta na elimo, bazalaki kosepela mingi na elikya ya
kozwa bomoi ya seko awa na mabele. Bazalaki kozela na
mposa makasi ntango oyoYehova akolongola mabe nyo-
nso mpe akokómisa mabele paradiso. Mbala mosusu, ba-
zalaki kokanisa ndenge bakoyamba ndeko to moninga

� Mpo na koyeba malamumalamu ndimbola ya kobotama lisusu, talá
Lin�́ngi ya Mos�nz�li ya 01/04/2009, nk. 3-12.

10. ‘Kobotama lisusu’ elimboli nini? (Talá mpe maloba na nse ya lo-
kasa.)
11. Limbolá mbongwana oyo esalemaka na makanisi ya moto oyo
atyami mafuta na elimo.

moko na lisekwa. Kasi, nsima ya kotyama mafuta na eli-
mo, bakómaka kokanisa ndenge mosusu. Mpo na nini?
Ezalaka te mpo bakómaka komona ete elikya ya bomoi
awa na mabele ekoki te. Ezalaka mpe te mpo mitungisi
mpe bampasi esilisi bango mposa ya kofanda na mabe-
le. Eyelaka bango kaka boye te bákóma komona ete bo-
moi ya seko awa na mabele ekol�mbisa. Kasi,Yehova nde
asalelaka elimo santu na ye mpo na kobongola ndenge
na bango ya kokanisa mpe kopesa bango elikya mosusu.

12 Moto oyo atyami mafuta na elimo akoki komona ete
abongi te kozwa lokumu yango monene. Kasi, azalaka na
ntembe ata moke te ete Yehova aponi ye. Na motema na
ye, azalaka na esengo mpe na bot�ndi ntango akanisaka
bomoi oyo akozala na yango na mikolo ezali koya.—Tá-
ngá 1 Petro 1:3, 4.

13 Yango elakisi ete bakristo oyo batyami mafuta
na elimo balingaka kokufa? Ntoma Paulo apesi eya-
no na motuna yango. Akokanisaki nzoto na bango
na hema mpe alobaki boye: “��, biso baoyo tozali na
kati ya hema oyo tozali kokimela, mpo tomoni mpasi;
mpo eloko oyo biso tolingi, ezali te kolongola yango,
kasi nde kolata mosusu wana, mpo bomoi em�la eloko
oyo ekufaka.” (2 Ko. 5:4) Bakristo yango bal�mbá bo-
moi te, balukaka te kosukisa bomoi na bango nokinoki.

12. Na kotalela 1 Petro 1:3, 4, bakristo oyo batyami mafuta na elimo
bayokaka ndenge nini mpo na elikya na bango?
13. Ndenge nini bakristo oyo batyami mafuta na elimo batalelaka
bomoi na bango awa na mabele?



Yehova asalelaki elimo santu na ye
mpo na kopesa Abrahama, Sara, Davidi,
mpe Yoane Mobatisi nguya ya kosala
makambo ya kokamwa, kasi asalelaki
elimo yango te mpo na kopesa bango
elikya ya bomoi na likoló
(Talá paragrafe 15-16)

Kutu, basepelaka na bomoi mpe balingaka kolekisa mo-
kolo nyonso na kosalela Yehova elongo na bandeko mpe
baninga na bango. Kasi, ata soki bazali kosala nini, ba-
kanisaka ntango nyonso elikya ya nkembo oyo bazali na
yango mpo na mikolo ezali koya.—1 Ko. 15:53; 2 Pe. 1:4;
1 Yoa. 3:2, 3; Em. 20:6.

YEHOVA ATYE YO MAFUTA NA ELIMO?
14 Mbala mosusu omitunaka soki ozali mokristo oyo

atyami mafuta na elimo santu. Soki bongo, kanisá na mi-
tuna oyo ya ntina: Olingaka kosala mokano ya Yehova
koleka makambo mosusu nyonso? Omonaka ete ozali na
molende ya ndenge mosusu na mosala ya kosakola? Ose-
pelaka mingi koyekola Biblia mpe koyekola “makambo
mozindo ya Nzambe”? (1 Ko. 2:10) Omonaka ete Yeho-
va azali kopambola mosala na yo ya kosakola mpe ezali
kobota mbuma? Omonaka ete ozali na mokumba mone-
ne ya kosalisa basusu básalelaYehova? Ozali na bilembe-
teli oyo emonisi polele eteYehova asalisi yo mingi na bo-
moi na yo? Soki eyano na yo na mituna wana nyonso
ezali “��,” yango elakisi ete oponami mpo na kokende li-
koló? Te, ezali bongo te. Mpo na nini? Mpo basaleli nyo-
nso ya Nzambe bakoki komiyoka ndenge wana, ezala ba-
tyami mafuta na elimo to te. Mpe na nzela ya elimo
santu na ye,Yehova akoki kopesa nguya ya ndenge moko
na mosaleli na ye nyonso, ata soki azali na elikya nini.
Kutu, komituna soki mbala mosusu otyami mafuta na

14. Makambo nini emonisaka kaka te ete moto atyami mafuta na eli-
mo santu?

elimo emonisi ete otyami mafuta na elimo te. Bato oyo
Yehova abengaka bamitunaka te soki batyami mafuta na
elimo to te! Bayebaka yango!

15 Biblia ezali na bandakisa ya mibali oyo bazalaki na
kondima makasi mpe bazwaki elimo santu; atako bongo,
bazalaki te na elikya ya kokende na likoló. Davidi ata-
mbwisamaki na elimo santu. (1 Sa. 16:13) Elimo yango
esalisaki ye akanga ntina ya makambo mozindo ya Yeho-
va mpe akoma biteni mosusu ya Biblia. (Mrk. 12:36) Ata-
ko bongo, ntoma Petro alobaki ete Davidi “amataki na
likoló te.” (Mis. 2:34) Yoane Mobatisi ‘atondaki na eli-
mo santu.’ (Luka 1:13-16) Yesu alobaki ete moto moko
te alekaki Yoane Mobatisi, kasi abakisaki ete Yoane ako-
zala te na kati ya bato oyo bakoyangela na Bokonzi ya li-
koló. (Mat. 11:10, 11) Yehova asalelaki elimo santu na ye
mpo na kopesa mibali yango nguya ya kosala makambo
ya kokamwa, kasi asalelaki elimo yango te mpo na kopo-
na bango bákende kofanda na likoló. Yango elingi nde
koloba ete baoyo baponami mpo na koyangela na likoló
bazali sembo koleka mibali wana? Te. Elimboli kaka ete
Yehova akozongisa bango na bomoi na Paradiso awa na
mabele.—Yoa. 5:28, 29; Mis. 24:15.

16 Lelo oyo, basaleli mingi ya Nzambe awa na mabele
bazali te na elikya ya kokende na likoló. Ndenge moko
na Abrahama, Sara, Davidi, Yoane Mobatisi, mpe miba-

15. Ndenge nini toyebi ete bato nyonso oyo bazwaki elimo santu ba-
ponami te mpo na kokende likoló?
16. Mbano nini basaleli mingi ya Nzambe bazali kozela lelo oyo?



li ná basi mosusu ebele ya ntango ya kala, bazali na eli-
kya ya kofanda awa na mabele ntango Bokonzi ya Nza-
mbe ekoyangela bango.—Ebr. 11:10.

17 Lokola bakristo mosusu oyo batyami mafuta na eli-
mo bazali naino awa na mabele lelo oyo, yango ebimisi
mwa mituna. (Em. 12:17) Na ndakisa, ndenge nini bakri-
sto oyo batyami mafuta na elimo basengeli komitalela?
Soki moto moko na lisangá na bino abandi kolya limpa
mpe kom�la vinyo na Ekaniseli, ndenge nini osengeli ko-
salela ye makambo? Mpe soki motángo ya baoyo baloba-
ka ete batyami mafuta na elimo ezali kokoba kobaki-
sama, osengeli komitungisa mpo na yango? Tokozwa
biyano na mituna wana na lisolo oyo elandi.

17. Mituna nini tokotalela na lisolo elandi?

NDIMBOLAYA ELILINGI Lokasa 48: Ezala tok�ti bol�k� mpo na kondima
na biso to tozali na bonsomi ya kosakola mpe ya koteya solo, tokoki kolikya
kozwa bomoi awa na mabele ntango Bokonzi ya Nzambe ekoyangela biso.

OKOPESA EYANO NINI?

˛ Ndenge nini
moto ayebaka ete
atyami mafuta na
elimo?

˛ Mbongwana nini
esalemaka na ma-
kanisi ya moto oyo
atyami mafuta na
elimo?

˛ Ndenge nini bato
oyo batyami ma-
futa na elimo ba-
talelaka bomoi
awa na mabele?

LOYEMBO 27
Komonana ya bana ya Nzambe

LISOLO YA
BOYEKOLI 5

Tokokende na bino
“Tokokende na bino, mpo toyoki ete Nzambe azali na bino.”
—ZEK. 8:23.

LOYEMBO 26
Bosalelaki nde ngai

NA MOKUSE

Tokosala Ekaniseli ya liwa ya Kristo mokolo ya mibale,
07/04/2020. Ndenge nini tosengeli kotalela baoyo bako-
lya limpa mpe bakom�la vinyo na mpokwa yango? Tose-
ngeli komitungisa soki motángo ya bato yango ezali se
kobakisama? Tokozwa biyano na lisolo oyo, oyo euti na
lisolo oyo ebimaki na Lin�́ngi ya Mos�nz�li ya 01/2016.

YEHOVA asakolaki ete na mikolo na biso, “bato zomi ya
min�k� nyonso ya bikólo bakosimba, ��, bakosimba mpe-
nza eteni ya nse ya elamba ya Moyuda moko mpe bakolo-
ba ete: ‘Tokokende na bino, mpo toyoki ete Nzambe aza-
li na bino.’” (Zek. 8:23) Na v�rs� yango, “Moyuda” ezali
komonisa bakristo oyo Nzambe atye mafuta na elimo sa-
ntu. Babengami mpe “Yisraele ya Nzambe.” (Gal. 6:16)

1. Likambo nini Yehova asakolaki ete ekosalema na mikolo na biso?

Bampate mosusu (“mibali zomi”) bazwi lokumu ya kosambela Yehova
elongo na bakristo oyo batyami mafuta na elimo (“Moyuda”)

(Talá paragrafe 1-2)

“Bato zomi” ezali komonisa bato oyo bazali na elikya ya
kozala na bomoi ya seko awa na mabele. Bayebi ete Yeho-
va apamboli bakristo oyo batyami mafuta na elimo mpe
bamonaka ete kosambela ye elongo na bango ezali loku-
mu monene.

2 Ata soki lelo oyo tokoki te koyeba nkombo ya mokri-
sto mokomoko oyo atyami mafuta na elimo,� baoyo baza-
li na elikya ya kozala na bomoi awa na mabele bakoki “ko-
kende na” bakristo oyo batyami mafuta na elimo. Na
ndenge nini? Biblia elobi ete “bato zomi” “bakosimba
mpenza eteni ya nse ya elamba ya Moyuda moko mpe ba-
koloba ete: ‘Tokokende na bino, mpo toyoki ete Nzambe
azali na bino.’” V�rs� yango elobeli Moyuda moko. Kasi,
liloba “bino” oyo balobi na Moyuda yango esalelamaka
mpo na kolobela bato ebele.Yango elakisi ete Moyuda ya-
ngo ezali kaka moto moko te, kasi ezali komonisa etulu-
ku mobimba ya bakristo oyo batyami mafuta na elimo.
Baoyo batyami mafuta na elimo te basalelaka Yehova elo-
ngo na bakristo oyo batyami mafuta na elimo. Kasi, ba-
monaka bango bakonzi te mpo bayebi eteYesu nde Moka-
mbi to Mokonzi.—Mat. 23:10.

3 Lokola ezali mpe na bakristo oyo batyami mafuta na

� Na kotalela Nzembo 87:5, 6, na mikolo ezali koya, mbala mosusu
Nzambe akomonisa bankombo ya baoyo nyonso bazali koyangela elo-
ngo na Yesu na likoló.—Rom. 8:19.

2. Ndenge nini “bato zomi” bazali ‘kokende na’ bakristo oyo batya-
mi mafuta na elimo?
3. Lisolo oyo ekoyanola na mituna nini?

elimo kati na basaleli ya Nzambe lelo oyo, bato mosusu
bakoki komituna boye: (1) Ndenge nini bakristo oyo ba-
tyami mafuta na elimo basengeli komitalela? (2) Ndenge
nini tosengeli komitambwisa liboso ya bato oyo balyaka
limpa mpe bam�laka vinyo ya Ekaniseli? (3) Tosengeli ko-
mitungisa soki motángo na bango ezali se kobakisama?
Lisolo oyo ekoyanola na mituna yango.

BAKRISTO OYO BATYAMI MAFUTA NA ELIMO
BASENGELI KOMITALELA NDENGE NINI?

4 Bakristo oyo batyami mafuta na elimo basengeli koka-
nisa na mozindo na likebisi oyo ezali na 1 Bakorinti 11:27-
29. (Tángá.) Na ndenge nini mokristo oyo atyami mafuta
na elimo akoki kolya limpa mpe kom�la vinyo ya Ekanise-
li “na ndenge oyo ebongi te”? Ekozala bongo soki alei li-
mpa mpe am�li vinyo nzokande abukaki mibeko ya sembo
ya Yehova. (Ebr. 6:4-6; 10:26-29) Bakristo oyo batyami
mafuta na elimo bayebaka ete mpo bázwa “libonza ya ko-
kende na likoló ndenge Nzambe abengi [bango] na nzela
ya Kristo Yesu,” basengeli kotikala sembo.—Flp. 3:13-16.

5 Elimo santu ya Yehova esalisaka basaleli na ye bázala
na komikitisa, kasi te bázala na lolendo. (Ef. 4:1-3; Kol. 3:
10, 12) Na yango, bakristo oyo batyami mafuta na elimo
bakanisaka te ete baleki basusu. Bayebi ete kotyama

4. Likebisi nini oyo ezali na 1 Bakorinti 11:27-29 bakristo oyo batya-
mi mafuta na elimo basengeli kokanisa na mozindo, mpe mpo na
nini?
5. Bakristo oyo batyami mafuta na elimo basengeli komitalela nde-
nge nini?

mafuta na elimo elakisi kaka te ete bazali na elimo santu
mingi koleka basaleli mosusu ya Yehova. Bakanisaka te
ete bakangaka ntina ya mateya ya Biblia malamu koleka
bato mosusu. Mpe ata mokolo moko te, mokristo oyo
atyami mafuta na elimo akoyebisa ndeko mosusu ete ye
mpe atyami mafuta na elimo mpe asengeli kolya limpa
mpe kom�la vinyo na Ekaniseli. Kasi, na komikitisa nyo-
nso, bandimaka ete kaka Yehova nde abengaka bato mpo
bákende na likoló.

6 Atako bakristo oyo batyami mafuta na elimo bamona-
ka ete ezali lokumu koponama mpo na kokende na likoló,
bazelaka te ete basusu básalela bango makambo oyo basa-
lelaka bato mosusu te. (Flp. 2:2, 3) Bayebi mpe ete ntango
Yehova atyaki bango mafuta na elimo, ayebisaki yango
moto mosusu te. Na yango, mokristo oyo atyami mafuta
na elimo akamwaka te soki bato mosusu bandimi mbala
moko te ete atyami mafuta na elimo. Ayebi ete Biblia eye-
bisi biso tóndima nokinoki te moto oyo alobi ete Nzambe
apesi ye mokumba moko monene. (Em. 2:2) Lokola akoli-
nga te ete basusu bátyela ye likebi mingi, mokristo oyo
atyami mafuta na elimo akoyebisa te baoyo akutani na ba-
ngo mpo na mbala ya liboso ete atyami mafuta na elimo.
Mpe akotutela yango ntolo te.—Tángá 1 Bakorinti 4:7, 8.

7 Bakristo oyo batyami mafuta na elimo bamonaka te
ete basengeli kolekisaka ntango kaka na baoyo batyami

6. Na kotalela 1 Bakorinti 4:7, 8, bakristo oyo batyami mafuta na eli-
mo basengeli kozala ndenge nini?
7. Makambo nini bakristo oyo batyami mafuta na elimo bakoboya
kosala, mpe mpo na nini?

mpe mafuta na elimo, lokola nde bazali bato ya moziki
moko boye. Balukaka te kokutana na bandeko mosusu
oyo batyami mafuta na elimo mpo bálobela ndenge batya-
maki mafuta na elimo to mpo básala bituluku mpo na ko-
yekola Biblia. (Gal. 1:15-17) Lisangá ekozala na bomoko
te soki bakristo oyo batyami mafuta na elimo basali bo-
ngo. Kosala bongo ezali kot�m�la elimo santu, oyo esali-
saka basaleli ya Nzambe bázala na kimya mpe na bomo-
ko.—Rom. 16:17, 18.

NDENGE NINI TOSENGELI KOSALELA BAOYO
BATYAMI MAFUTA NA ELIMO MAKAMBO?

8 Ndenge nini tosengeli kosalela bandeko mibali mpe
bandeko basi oyo batyami mafuta na elimo makambo?
Ekozala mabe soki tozali kokumisa moto koleka ndelo,
ata soki azali ndeko ya Kristo oyo atyami mafuta na eli-
mo. (Mat. 23:8-12) Na esika oyo Biblia elobeli bankulutu,
elendisi biso ‘tómekola kondima na bango,’ kasi elobi te
ete tókómisa moto mokonzi na biso. (Ebr. 13:7) Ya solo,
Biblia elobi ete basusu kati na bango “babongi na lokumu
mbala mibale.” Nzokande, bazwaka lokumu yango mpo
“bazali kokamba na ndenge ya malamu mpenza”mpe “ba-
zali kosala mosala makasi ya koloba mpe ya koteya,” kasi
te mpo bazali bakristo oyo batyami mafuta na elimo.
(1 Tim. 5:17) Soki tozali kokumisa mingi bakristo oyo
batyami mafuta na elimo to kotyela bango likebi mingi,

8. Mpo na nini tosengeli kokeba na makambo oyo tokosala epai ya
baoyo balyaka limpa mpe bam�laka vinyo na Ekaniseli? (Talá mpe
maloba na nse ya lokasa.)

tokoki koyokisa bango ns�ni.� To oyo eleki mabe, tokoki
kotinda bango bákóma na lolendo. (Rom. 12:3) Moko te
kati na biso akolinga kosala likambo moko oyo ekoki ko-
tinda moko ya bandeko ya kristo asala libunga monene
ndenge wana!—Luka 17:2.

9 Ndenge nini tokoki komonisa limemya epai ya bakri-
sto oyo Yehova atye mafuta na elimo? Tosengeli te kotu-
na bango ndenge oyo batyamaki mafuta na elimo. Wana
ezali likambo oyo etali moto ye moko, mpe tozali na lo-
tomo ya koyeba yango te. (1 Tes. 4:11; 2 Tes. 3:11) Tose-
ngeli mpe te kokanisa ete balongani na bango, baboti na

� Talá etanda “Bolingo ‘esalaka makambo ya ns�ni te’” na Lin�́ngi ya
Mos�nz�li ya 01/2016.

9. Ndenge nini tokoki komonisa limemya epai ya bakristo oyo batya-
mi mafuta na elimo?

Tosengeli te kosalela
bakristo oyo batyami
mafuta na elimo to
baoyo bakambaka
lisangá makambo
lokola baved�ti
(Talá paragrafe 8)

bango, to bandeko mosusu ya libota na bango mpe baza-
li bakristo oyo batyami mafuta na elimo. Elikya ya koke-
nde likoló eutaka na libota te. Nzambe nde apesaka ya-
ngo. (1 Tes. 2:12) Tosengeli mpe koboya kotuna mituna
oyo ekoki kopesa basusu mpasi na motema. Na ndakisa,
tosengeli te kotuna mwasi ya ndeko oyo atyami mafuta na
elimo soki ayokaka ndenge nini ntango akanisaka ete ako-
zala na bomoi ya seko awa na mabele kozanga mobali na
ye. Tokoki mpenza kotya motema ete na mokili ya sika,
Yehova akokokisa “mposa ya ekelamu nyonso oyo ezali na
bomoi.”—Nz. 145:16.

10 Soki tozali te komona bakristo oyo batyami mafuta
na elimo lokola nde baleki basusu, tozali mpe komibatela.
Na ndenge nini? Biblia emonisi ete ekoki kosalema ete ba-
kristo mosusu oyo batyami mafuta na elimo bátikala se-
mbo te. (Mat. 25:10-12; 2 Pe. 2:20, 21) Kasi, soki toboyi
“kokumisa bato,” tokolanda moto te, azala mokristo oyo
atyami mafuta na elimo, to ndeko oyo ayebani mingi na
ebongiseli ya Yehova, to mpe oyo asalelaka Yehova banda
bambula mingi. (Yuda 16) Na ndenge yango, soki bazangi
bosembo to batiki lisangá, tokobungisa kondima na biso
te epai ya Yehova mpe tokotika te kosalela ye.

TOSENGELI KOMITUNGISA SOKI MOT
´
ANGO

NA BANGO EZALI SE KOBAKISAMA?
11 Eleki bambula mingi, motángo ya baoyo balyaka

10. Na ndenge nini tokomibatela soki toboyi “kokumisa bato”?
11. Tokoki koloba nini mpo na motángo ya baoyo balyaka limpa mpe
bam�laka vinyo na Ekaniseli?



limpa mpe bam�laka vinyo na Ekaniseli ezalaki kokita.
Kasi mikolo oyo, motángo yango ekómi kobakisama mbu-
la na mbula. Tosengeli komitungisa mpo na yango? Te. Tó-
talela mwa makambo ya ntina oyo tosengeli kobatela na
makanisi.

12 “Yehova ayebi bato na ye.” (2 Tim. 2:19) Na bokeseni
na Yehova, bandeko mibali oyo batángaka motángo ya

12. Mpo na nini tosengeli komitungisa te mpo na motángo ya baoyo
balyaka limpa mpe bam�laka vinyo na Ekaniseli?

Tosengeli kosala nini soki moto moko alyaka limpa
mpe am�laka vinyo ya Ekaniseli?

(Talá paragrafe 14)



baoyo balye limpa mpe bam�li vinyo na Ekaniseli bayeba-
ka te nani mpenza atyami mafuta na elimo. Na yango, mo-
tángo yango esangisaka mpe bato oyo bakanisi ete batya-
mi mafuta na elimo, nzokande ezali bongo te. Na ndakisa,
bato mosusu oyo liboso bazalaki kolya limpa mpe kom�-
la vinyo na Ekaniseli, batikaki na nsima. Maladi ya motó
to konyokwama na makanisi ekoki mpe kotinda bato mo-
susu bákanisa ete bakoyangela elongo na Kristo na liko-
ló. Ezali polele ete toyebi na bosikisiki te soki bakri-
sto boni oyo batyami mafuta na elimo bazali naino awa
na mabele.

13 Ekozala na bakristo oyo batyami mafuta na elimo na bi-
sika mingi na mabele ntango Yesu akoya kozwa bango mpo
na komema bango na likoló. (Mat. 24:31) Biblia elobi ete
na mikolo ya nsuka, motángo ya bakristo oyo batyami ma-
futa na elimo ekozala moke. (Em. 12:17) Kasi, elobi te soki
bakotikala boni ntango bol�zi monene ekobanda.

14 Yehova nde ayebaka ntango nini apona bakristo oyo
batyami mafuta na elimo. (Rom. 8:28-30) Yehova abanda-
ki kopona bakristo oyo batyami mafuta na elimo nsima
ya lisekwa ya Yesu. Emonani lokola ete na si�kl� ya libo-
so, bakristo nyonso ya solo batyamaki mafuta na elimo.
Na basi�kl� oyo elandaki, bato mingi oyo bazalaki komi-
benga bakristo bazalaki mpenza kolanda Kristo te. Atako

13. Biblia epesi motángo ya bakristo oyo batyami mafuta na elimo
oyo bakozala na mabele ntango bol�zi monene ekobanda?
14. Ndenge emonisami na Baroma 9:11, 16, likambo nini tosenge-
li kokanga ntina na oyo etali koponama ya bakristo oyo batyami ma-
futa na elimo?

bongo, na bambula yango, Yehova atyaki mwa bakristo
moke ya solo mafuta na elimo. Bazalaki lokola blé oyo
Yesu alobaki ete ekokola elongo na matiti mabe. (Mat. 13:
24-30) Na boumeli ya mikolo ya nsuka, Yehova akobi ko-
pona bato oyo bakozala na kati ya bato 144000.� Soki
Nzambe amoni malamu ete apona bamosusu mwa moke
kaka liboso nsuka eya, tosengeli te komituna soki asali
mpenza makambo na bwanya. (Tángá Baroma 9:11, 16.)�
Tosengeli kokeba mpo tósala te makambo lokola basali
oyo Yesu alobelaki na ndakisa na ye moko. Bamilelaki
mpo na makambo oyo nkolo na bango asalelaki baoyo ba-
bandaki mosala na ngonga ya nsuka.—Mat. 20:8-15.

15 Ezali te baoyo nyonso bazali na elikya ya kokende na li-
koló nde bazali na kati ya “moombo ya sembo mpe ya ma-
yele.” (Tángá Matai 24:45-47.) Ndenge kaka ezalaki na
si�kl� ya liboso, Yehova ná Yesu bazali lelo kosalela mwa
etuluku moko ya bandeko mibali mpo na koleisa, to kote-
ya, bato ebele. Na si�kl� ya liboso, Yehova asalelaki kaka
bakristo moke oyo batyamaki mafuta na elimo mpo báko-
ma Makomami ya Gr�ki ya bokristo. Lelo oyo mpe, kaka
bakristo moke oyo batyami mafuta na elimo nde bazali na

� Atako Misala 2:33 emonisi ete elimo santu esopamaka na nzela ya
Yesu, Yehova nde aponaka moto mokomoko.
� Mpo na koyeba makambo mosusu, talá “Mituna ya batángi” na Lin�́-
ngi ya Mos�nz�li ya 01/05/2007.

15. Bakristo nyonso oyo batyami mafuta na elimo bazali na kati ya
“moombo ya sembo mpe ya mayele,” oyo Matai 24:45-47 elobeli? Li-
mbolá.



mokumba ya kopesa basaleli ya Nzambe “bilei na bango
na ntango oyo ebongi.”

16 Toyekoli nini na lisolo oyo? Yehova azwá ekateli ya
kopesa basaleli na ye mingi bomoi ya seko awa na mabele
mpe mwa ndambo moke oyo bakoyangela elongo na Yesu
bomoi na likoló.Yehova apesi mbano na basaleli na ye nyo-
nso, ezala “Moyuda” to “bato zomi,” mpe as�ngi bango
nyonso bátosa mibeko na ye mpe bátikala sembo. Biso
nyonso tosengeli kozala na komikitisa. Tosengeli kosalela
ye elongo mpe kozala na bomoko. Mpe tosengeli kosala
nyonso mpo na kobatela kimya na lisangá. Lokola nsuka
ezali se kokóma pene, biso nyonso tókoba kosalela Yeho-
va mpe kolanda Kristo lokola “etonga kaka moko.”—Yoa.
10:16.

16. Oyekoli nini na lisolo oyo?

NDIMBOLAYA ELILINGI Lokasa 58: Kanisá ete momonisi moko ya biro
monene ná mwasi na ye bayei na liyangani mpe ebele ya bato bazingi
bango mpo na kokanga baf�t�. Ezali mpenza kozanga limemya!

OKOKI KOLIMBOLA?

˛ Bakristo oyo batya-
mi mafuta na elimo
basengeli komitale-
la ndenge nini?

˛ Ndenge nini basu-
su basengeli kota-
lela bakristo oyo
batyami mafuta na
elimo?

˛ Mpo na nini to-
sengeli komitungi-
sa te soki motá-
ngo na bango ezali
se kobakisama?

LOYEMBO 34
Tambolá na bosembo

Zulunalo oyo ezali ya kot�ka te. Ebimisami mpo na koteya bato
Biblia na mokili mobimba, mpe mbongo mpo na kosala mosala
yango eutaka na makabo oyo bato bapesaka na bolingo na bango
moko. Mpo na kopesa likabo, kende na donate.jw.org.

Soki liyebisi ezali te, mikapo ya Makomami euti na
Biblia—Libongoli ya Mokili ya Sika.

ELILINGI YA EZIPELI:
NtangoYesu akutanaki na bantoma mpe bayekoli mosusu na Galile nsima ya lisekwa
na ye, apesaki bango etinda ete: “Bókende mpe bókómisa bato bayekoli” (Talá lisolo
ya boyekoli 1, paragrafe 3-4)

Lisolo ya boyekoli 1: P�s� ya 02-08/03/2020 2
“Bókende mpe bókómisa bato bayekoli”

Lisolo ya boyekoli 3: P�s� ya 16-22/03/2020 28
Ozali na motuya na miso ya Yehova Nzambe na yo!

